
КІРІСПЕ

Ғылыми жоба тақырыбының өзектілігі: 
Әр ақынның өзінің жанына жақын тақырыбы болатындығы белгілі. Шәкәрімнің ойшыл ақын болатын себебі, оның өлеңдері дидактикалық сарында, үгіт-насихат ретінде жазылған. Өлеңдерінде адамгершілік құндылықтарды қастерлеу, білім-ғылым алуға ұмтылу тәрізді тәрбиелік мәні зор және ағартушылық мәндегі туындылар болып келеді. Ақын өлеңдеріндегі адамгершілік, тәрбиелілік, білім алуға ұмтылу тақырыбын жастарға талдап түсіндіру, оның өнегелі туындыларын өскелең ұрпақ арасында насихаттау қай кезеңде болсын өзекті, мәңгілік мәнді туындылар болып қала береді. 
Зерттеудің мақсаты. Жалпы ұрпақ тәрбиесінде қазақ әдебиеті пәнінің алатын орны ерекше. Ондағы әрбір көркем шығарманы оқу арқылы біз өз жанымызға керекті рухани азық ала аламыз. Шәкәрім Құдайбердіұлы  ойшыл ақын. Мағжан Жұмабаев – сыршыл ақын. Дегенмен бұл ақындар шығармашылығының басын қосатын тұстар аз емес. Шәкәрімнің философиялық мәнді өлеңдерінің астарында болашақ ұрпақтың ертеңіне алаңдау, уағыз айту басым болып келеді. Шәкәрім өлеңдеріндегі осы бір айтылған насихатты, адамгершілікке үндеудегі мол сенімді жастарға жеткізе білу және Мағжанның өршіл рухтағы жырларынан жастардың болашағына сенім артқандығын жеткізе отырып, ақын жырлары арқылы өзім қатарлы жастарды отансүйгіштікке, адамгершілік қасиеттерге шақыру негізгі мақсатым болып табылады. 
Зерттеудің теориялық-әдіснамалық негізі. Жобаны жазу барысында Шәкәрім Құдайбердіұлы, Мағжан Жұмабаев жайлы жазылған зерттеу еңбектер, ғаламтор материалдары және ақындардың өзінің төл туындылары зерттеудің теориялық-әдіснамалық негізіне алынды.  
Зерттеудің кезеңдері. Ғылыми жобаны жазу барысында материалдарды жинақтау, сараптау, талдау кезеңдері жүзеге асты. Ақындар өмір сүрген кезеңдегі тарихи жағдаймен танысып, ақындардың жастар тақырыбына арналған өлеңдерін талдадық, тақырыпқа қатысты деректермен танысып, оларды жүйелеп, өзіндік көзқарасымызды ұсындық.  
Зерттеудің әдісі. Зерттеу жұмысын жазу барысында жинақтау, талдау, сараптау  және тұжырым жасау әдістері қолданылды. 
Зерттеудің жаңашылдығы мен дербестігі. Бұл ғылыми жобаны жазу барысында тақырыпқа қатысты көптеген ақпараттар, материалдар сарапталды, ақынның өлеңдері талданды. Нәтижесінде ақын жырларының астарындағы өршіл рух нақты мысалдармен дәлелденді. Ақын өлеңдерінің кейінгі жас буынды елжандылыққа, отансүйгіштікке баулудағы маңызы талданды. Шәкәрімнің ойшыл лирикасындағы жастарға айтылған насихаттың өміршеңдігі талданып көрсетілді. Екі ақынның шығармашылығындағы ортақ болып келетін жастар тақырыбын ашып көрсету бұл ғылыми жобаның өзіндік дербестік сипатын көрсетеді. 
Зерттеудің ғылыми жаңалығы: Бұл ғылыми жобаны жазу барысында тақырыпқа қатысты көптеген ақпараттар, материалдар сарапталды, екі ақынның өлеңдері талданды. Нәтижесінде ақын жырларының астарындағы жастар тақырыбы, өршіл рух нақты мысалдармен дәлелденді. Екі ақынның өлеңдерінің кейінгі жас буынды елжандылыққа, отансүйгіштікке, адамгершілік құндылықтарға баулудағы маңызы мен әрқайсысының өзіндік ерекшеліктері  талданды. 
Зерттеудің қорытындысы. Мағжан Жұмабаевтың патриоттық жырлары – жастарды жарқын өмірге жетелейді, елжандылыққа, отансүйггіштікке баулиды. Мағжан Жұмабаевтың патриоттық жырлары - кейінгі жастардың рухын биіктетіп, жанына жалау болатын туындылар. 
Ал шығармалары ұлы Абайдың шығармаларымен тақырыптық-идеялық тұрғыдан астасып жататын Шәкәрімнің жастарға арналған шығармаларының тағлымдық, тәрбиелік мән-маңызы аса зор, мәңгілік құнды туындылар болып саналады. 
Зерттеудің нәтижесі. Осы жобаның нәтижесінде Шәкәрім шығармашылығындағы жастар тақырыбының өзіне тән ерекшелігі дәлелденіп көрсетілді. Мағжан Жұмабаев туындыларының ақын жанын жарып шыққан өршіл рухта, ерлік сарыны басым туындылар екендігі дәлелденді. Сонымен қатар, ақын өлеңдерінің ел жастарының рухын оятудағы мәні зор, тәуелсіздіктің қадірін біліп, елі үшін еңбек етуге үндейтін аса маңызды шығармалар екендігі дәлелденді. 
Зерттеудің практикалық маңызы. Ғылыми жоба материалын сыныптан тыс іс-шараларда т.б. пайдалануға болады. Осы тақырыпқа қызығушылық танытқан барлық оқырмандарға арналған. 
Зерттеу жұмысының құрылымы: жоба кіріспеден, екі тараудан, қорытынды мен пайдаланылған әдебиеттер тізімінен тұрады.
Шәкәрім Құдайбердіұлының шығармашылығы толықтай жастарға арналған. Оның шығармашылығының бүкіл болмысы, тақырыбы мен идеясы, кейіпкерлері жастардың жарқын болашағын қалыптастыруды көздейді. Дидактикалық сарындағы өлеңдерін былай қойып, сюжетке құрылған поэмаларының өзінің астарымен жастарды тағылым-тәрбеге шақырып отырады:
Жігіттер! Бұл өлеңді жазған мәнім:
Емес қой жастықпенен салған әнім.
Қас қайсы, қаза қайсы, таза қайсы?
Аларсың көп ғибрат, байқағаның.

Қыз, қызық, батыр жазар кезім емес,
Жастарды қызықтырған сөзім емес.
Ертегі емес, ертеде болған бір іс,
Ойдан жалған шығарған сөзім емес.
Шәкәрімнің «Жастарға» деп аталатын өлеңін мысал ретінде талдап көрелік: 
Кел, жастар, біз бір түрлі жол табалық,
Арам, айла, зорлықсыз мал табалық. Осы екі ауыз сөздің өзінде жастарды түзу жолға шақырып, арамдық, қулық, зорлық тәрізді жаман қасиеттерден аулақ болуға шақырады. 
Сақ болалық, бір шоқып, бір қаралық!
Қарауылдар мезгіл ғой, тұр, қаралық!
Жүз айтқанмен, өзгенің бәрі надан,
Жалыналық Абайға, жүр, баралық! – Шәкәрім бұл жерде үлкеннен өнеге, бата алудың қасиетті ұғым екендігін танытады. Бірақ, үлкеннен өнеге дегенде кім көрінгеннен емес, үлгі тұтар адамды таба білуді жөн көреді. 
«Жастарға» өлеңінде басы артық бір сөз жоқ, әр сөзінде қадап отырып, жақсылыққа, адамгершілікке, түзу жолға, адал еңбекке уағыздау байқалады: 
Қой, жігіттер, күн болды ойланарлық,
Білім, әдет, ақылды ойға аларлық.
Надандықтан еліріп босқа жүрсек,
Мына заман көрсетер бізге тарлық!
Шәкәрім өлеңдері тұнып тұрған насихат, өсиет-өнеге деп батыл айта аламыз. Шәкәрім шығармашылығын оқыған жастар өзінің сұұұрақтарына жауап таба алады. Тағы бір өлеңін мысалға келтіріп көрейік: 
Сусағанның сусыны бол,
Су сықылды сұп-суық.
Бірақ ондай болма салқын,
Ел көңілін қалдырып...
Жер сықылды пайдалы бол,
Пайдалансын ел сенен.
Тасты жердей болма қатты,
Тілме жұрттың табанын. Осылайша, ақын өмірдегі кез келген істе артық кетпей, алтын аралық ұғымын сақтай білуге шақырады. Сонымен Шәкәрім Құдайбердіұлының ойшыл жырлары жастарды адамгершілікке, адалдыққа, әділдік пен меірімділікке т.б. шақырып, рухани құндылықтарды адам бойына қалыптастыруды көздейді. 
Ыбырай, Абай, Шәкәрім шығармашылығы арқылы әдебиетімізде шарықтай дамыған ағартушылық сарын кейінгі ақындар шығармашылығында да көрініс береді. Бұл дәстүр Мағжан Жұмабаев шығармашылығының алғашқы кезеңіне үлкен ықпал жасап, оның да дәл осындай ағартушылық бағыттағы шығармаларының дүниеге келуіне өз ықпалын тигізді. Өзінің «Жатыр» деген өлеңінде:
Басқа жұрт аспан-көкке асып жатыр, 
Кілтін де өнер-білім ашып жатыр. 
Бірі ай, бірі жұлдыз, бірі күн боп, 
Жалтылдап көктен нұрын шашып жатыр,-дейді. Сөйтіп қазақ жастарының да жата бермей, өзге халықтардан қалыспауы үшін намыстарын жанығандай болады. 
Мағжанның «Өнер-білім  қайтсе  табылар», «Қазағым», «Қарағым» өлеңдеріндегі оқу-білімге шақыру, оның қоғамда, жеке адам өмірінде алатын орнын көрсету де осы бағытқа етене жақын дәстүрлі поэзия шегіңде жырланады.
Қарағым, оқу оқы, босқа жүрме! 
Ойынға құр қаларсың, көңіл бөлме, 
Оқымай ойын қуған балаларға 
Жолама, шақырса да қасына ерме! 
деген үзіңдіні өз кезеңінің проблемасын қарапайым жолдармен насихатшыл сарынға түсірген деумен ғана шектелеміз. Осындай мазмұндағы және белгілі пішіндегі өлеңдер жалпы ұлттық деңгейдегі аса ірі ақынға айналған М.Жұмабаев шығармашылығын толық сипаттай алмайды. Олар тек сол ұлы биікке көтерілетін Мағжанның ақындық эволюциясын, алғашқы шығармашылық қадамдарын таныту үшін қажетті мысал бола алады. Әлгіндей туындыларыңда ара-тұра болса да ұшырасып қалатын кейіпкерлер бейнесі де оқу-білімнің, мәдениетінің артықшылығын көрсетумен байланысты жасалынған. Өз заманыңдағы қазақ қауымының ілгерілеуін оқу-біліммен байланыстырған М.Жұмабаевтың жоғарыда үзіңді келтірілген өлеңдері әлі де болса, кейінірек көзге ұратын ұлы дарынның шығармаларындағы кемелділіктен алыс жатқанымен – ақын жолы халық мүддесінен, ел қажетінен басталғанын айғақтай түседі. Ұлттық идеяға тереңдеп баруы да автордың халықтық мақсаттан қуат алғанына куә етеді.
Өскелең ұрпақтың Мағжан Жұмабаев шығармашылығын түсініп, оның тақырыптық-идеялық негізінен нәр алып өссе, тағлымдық, тәрбиелік мәні зор туындалардан көптеген тағлым алар еді деп ойлаймы. 
«Еліміздің кемел келешегі – өрімтал жастар кімдерді ардақтап, құрмет тұту керек деген мәселеге қазірден бастап көңіл бөлсек дейміз. Біздің мақсатымыз – балаларымызды өзіміздің тарихымыз бен салт-дәстүрімізден, ұлтымыздың ұлы тұлғаларын танудан алыстатпау. Адам қанша білімді болса, да өз ұлтының болмысы мен төл тарихын білмесе, ол адамның елі үшін еміреніп, Отанына жан жүрегімен қызмет етуі мүмкін емес. Осы себепті де жастарымызды рухани кемелдендіруге, жан-жақты, интеллектуал адам болып ер жетуіне барынша басымдық беріп, сол үшін аянбай жұмыс істеп жатырмыз»,-дейді Назарбаев Университетінің жанындағы «Рухани жаңғыру» мәдени орталығының директоры Гүлтас Құрманбай. 
Ақын өлеңдеріндегі ең басты тақырып – ел мен жер тағдыры. Өмірге құштарлық, айналасындағы адамдарға, туған табиғатқа, жер - анаға ғашықтық туралы ойлар – Мағжан өлеңдерінің басты сипаттарының бірі. Мәселен, «Сүйемін» атты өлеңі перзенттік сүйіспеншілікке толы болып келеді. 
Мағжан өз өлеңдерінде туған жерге деген махаббат тақырыбын ерекше жыр арқауы еткен. 
Ақын «Сүйемін» деген өлеңінде:
Ұйқы басқан қабағын,
Бастыра киген тымағын,
Жалқаулықты жар көрген,
Жүрген ескі заңымен,
Алдындағы малымен
Бірге жусап,бірге өрген
Алаш деген елім бар.
Неге екенін білмеймін –
Сол елімді сүйемін!
деп, ақын еліне деген патриоттық шынайы перзенттік сезімін осы өлең жолдарымен шебер жеткізген. Мағжан халқының болашағына сенген, оның келешегінен үлкен үміт күткен. 
«Сүйемін» деген өлеңі ақынның қартайған анасы мен қарапайым жарына деген сезімін суреттеуден басталады. Бұл арқылы ақын «Отан отбасынан басталады»,-дегеннің айқын айғағын көрсеткен. Ана да, жар да, туған жер де әркімге қымбат екенін еске салып, Отанды сүю отбасынан басталатынына меңзейді. Ақын өлеңде анасына деген махаббатын былайша жеткізген:
Күлдей күңгірт шашы бар,
Тоқсан бесте жасы бар,
Көз дегенің – сұп-сұр көр.
Тасбиық санап бүгіліп,
Жерге қарап үңіліп,
Көрше ауыр күрсінер,
Менің бір қарт анам бар,
Неге екенін білмеймін –
Сол анамды сүйемін!
Бұл өлең жолдары арқылы әр бала алдымен анасын құрметтесе екен деген ойды аңғарамыз. Адамның алғашқы жақсы көру сезімі өз анасына  деген махаббаттан басталады. Ананың орны, оның қадірі адамзат үшін әрқашан жоғары. Ақын қарапайым ғана өлең жолдарымен оқырманға үлкен ой салады. Өлеңнің әр тармағын оқыған адам өз анасын ойлайды. Өз отбасын, ата-анасын, өмірлік жарын сүймеген жан кімді сүйсін. 
Мағжан жырлары – өміршең. XXІ ғасырда өмір сүріп жатсақ та, ақын өлеңдеріндегі көтерілген мәселелер заманға сай көкейкесті тақырып, адамға Отанын, жерін бар кемшілігімен қатар сүюге шақырады. 
Қазіргі жастар, яғни біздер де анамызды сүюден басталатын шынайы сезімімізбен Отанымызды шексіз сүйеміз. Өз туған өлкемізді мақтан етіп, тәуелсіз Қазақстан Республикасының әр жетістігіне марқаямыз. 
Біз «Сүйемін» атты өлеңді 7-сыныпта жаттаған болатынбыз. Ақынның осындай өлеңдері адам бойына жігер береді, ертеңге, келер күнге деген сеніміңді арттыра түседі. Ақынның осы өлеңінің мазмұны арқылы әрбір қазақ баласының туған жерге деген ұлы сезімін тап басып айтқандай әсер аласың. 
Мағжан Жұмабаевтың рухты өлеңдері елі, жері, халқы үшін жанын құрбан еткен ерлерді үлгі-өнеге ете отырып, жас өрендерді халқына жанашыр болуға тәрбиелейді. 
Алғашқы тарауда ақынның өзінің елі мен жерін ерекше сүйгендігін, оның болашағына алаңдағандығын айттық. Ал халқының болашағы үшін күресетін негізгі күш жастар екендігін әрқашан баса айтып отырады. Соның бір көрінісі - «Мен жастарға сенемін» атты өлеңі.  Өз өлеңінде жастарға үлкен үмітпен қарайды. Жастардың бойынан қыранның қанатындай күштілікті, таза жүрек пен ер мінезді, туған жерге деген шексіз махаббатты көреді. Соған  мақтанады. Шабыттана жырлайды. Өлеңнің «Мен жастарға сенемін» деп аталуының өзі соны танытады. 
Көздерінде от ойнар,
Сөздерінде жалын бар,
Жаннан қымбат оларға ар,
Мен жастарға сенемін!-деп жастарды намыстылыққа, қыздарымызды атақ-абыройларына дақ түсірмеуге шақырады. Жастарды ақиқаттың ауылынан алшақтатпай, ар-намысын бірінші орынға қоюға үндейді. Намыс - адам тұлғасының күзетшісі. 
Алаш атын аспанға,
Шығарар олар бір таңда,
Мен жастарға сенемін-деп Мағжанның өлеңін өмірлік ұран қылып, бойымызға сіңіргеніміз жөн. 
Мағжан жастардың бейнесін: 
Жас қырандар - балапан, 
Жайып қанат ұмтылған.
Көздегені көк аспан,
Мен жастарға сенемін-деп сипаттайды. 
«Жастар жалын жүректі, өршіл намысты, биік рухты болса, ол елдің еңсесі биік болады»-деп Елбасы Н.Ә.Назарбаев айтқандай, бүгінгі жастардың ой-өрісі өткір. Жастардың тұлғалық сипаты жас кезінен, бала кезінен бастап қалыптасатыны белгілі. Мысалы, жас сәби табиғатынан таза пәк, олар әлі өмірден ештеңе көрмеген, көңілге түймеген шағы. Міне, дәл осы кезде ата-анасының тәрбиесін, білім беру мекемелерінде рухани адамгершілік құндылықтарды, Отанына деген сүйіспеншілікті жастар бойына сіңіре білу -парыз. Жастар бойындағы қайрат, жігер сенімділік Мағжан өлеңінде айтылғандай:
 Жұмсақ мінез жібектер.
Сүттей таза жүректер.
Қасиетті тілектер-
Мен жастарға сенемін!»- деген өлең жолдары да осы ойымызды растай түседі. 
Мағжан ақын жырлағандай “Мәңгілік ел” болудың алғы шарттарының бірі – ауызбіршілікте өмір сүру. ХХ ғасырдың басындағы алаш зиялылары халықты ауызбірлікке шақыра отырып, ғылым, білім үйренуге насихаттады. Мағжан «Жауға түскен жанға» (Міржақып Дулатұлына хат) деген өлеңінде: «Оян! – дедің жұртыңа, -“ Таста талас, бірлік қыл!”- деп қазақ ұлтына “оян” деп шыбын жаны шырылдады. Ел болуды арман еткен қайраткерлер халқының мүддесін ойлаумен ғана қалып қоймады. Жоғарыда ақын өмірбаянында сипатталғандай, іс жүзінде жүзеге асыра білді. Ақынның жырлары “елім” деп соққан жүрекке әсер етпей қоймайды. 
Өзінің қысқа ғана ғұмырын ел тағдырына арнап, Алаш ұранын ту етіп ұстап, халқы үшін қара басын қатерге тігіп, адамзат атаулының мүддесін көздеген Мағжан Жұмабаев болашаққа жол сілтеген ұлт ақыны. 
Жыртылғанда «жұртым» деп жең мен жағаң,
Ұмтылды алға соңыңнан ерген қоғам.
Аспаныңа күн болар түнек басқан, 
Жастарына жалынды сенген бабам.
Тәлкегін мың көрсең де келте күннің,
Жан сезімнің пернесін шерте білдің.
Ғажап ақын жастарға сеніп өткен,
Аманатын ақтармыз сол сенімнің.
Көздерінде от ойнар,                                                                             
Сөздерінде жалын бар.                                                    
Жаннан қымбат оларға ар,                                                                            
Мен жастарға сенемін! –деп жырлаған Мағжан ақын қатігез тағдыр тәлкегіне ұшырап, алдымен Ресей патшалығы, кейіннен Кеңес Одағы кезеңдерінде өмір сүрді. Халықтың мұң-зарын жырлап, туған халқының тайғанақтап жүрелеген тағдырына жаны ауырып, осы жан айқайын өлеңге қосты. Бірақ, орыстардың ұстанған қатал саясаты қазақ азаматтарын аямады. Олар біздің халық болып қалыптасуымыздың жолында жандарын құрбан етті. Ел өмірін өз тағдырына айналдырып, Отанды сүюдің ірі үлгісін танытып, елін сүйген үлкен жүректі азамат халық руханиятынасезім мен сенім ұштасқан мәңгілік шұғыласын шашып кетті. 
Жас ұрпақтың өз қоғамына пайдасы тиер жақсы мінездерді бойына жинаған азамат болып өсуіне бірден-бір себепші құрал әдебиет десек, әдебиетті жасаушы қауым қаламгерлердің әр жазғаны жастарды жақсылыққа жетелеп, ізгі өмірге қанаттандырады. 
Мағжан ақын осы тұрғыдан алғанда, «Мен жастарға сенемін» өлеңі арқылы жастық жігерді жанып, халық жүрегіне үміт пен сенім шырақтарын жаға алды.
 «Мен жастарға сенемін» өлеңі де лапылдап тұрған жалын мен жігер, сезім мен сенім қатар өрілген ұлтжандылықтың ұраны іспетті. Өлеңнің бір шумағының өзінде ел тағдырына, халық болашағына қатысты, кешегі мен бүгінгі күнді сабақтастырып тұрар алтын көпірді қара сөзбен айтып жеткізе алмайтын қуатты сөз бас құрайтыны содан.       
ХХ ғасырдың басында өмір сүрген Алаш арысы, көрнекті жазушы, публицист, қазақ поэзиясының шолпан жұлдыздарының бірі әрі бірегейі атанған талантты ақын – Мағжан Жұмабаев халықты жаңашылдыққа бет бұрып, тәуелсіз ел болғанын көруді аңсады. Мағжанның жалынды жырларына ұлттық рух, ұлттық болмыс, ұлттық сезім, тарих, тіл арқау болды.  Ол – ұлттық мүддені жеке басының мәселесінен жоғары қойды.
Не көрсем де алаш үшін көргенім,
Маған атақ ұлтым үшін өлгенім! - деп ұлтына деген шексіз махаббатын жалындаған жырларында бейнеледі .
Алаш идеясының баянды болуына бар ынтасымен еңбек еткен арқалы ақын Мағжан Жұмабаев өз жырларында ел болуды көкседі.
Тіршіліктің көркі ерік,
Адамдыққа ол серік.
Бір түскен соң қақпанға,
Қалар бұрынғы еркелік.
Ойламай барып, ұрынып,
Өкінген аз ба ертелік,-деп еркіндікті, тәуелсіздікті аңсайды .
Көп жағдайда тәуелсіздіктен айырылу- сыртқы жағдайға байланысты болғанымен, надандықтың да , алауыздықтың да салдары бодан ел болуға әкелгендігін Мағжан Жұмабаев:
Бірлік жоқ алты ауызды халықпыз ғой,
Қатардан сол себепті қалыппыз ғой.
Ғылым мен мағрифатты керек қылмай,
Надандық шәрбәтіна қаныппыз ғой,- деп ашына жырласа, «Бостандық» , «Есімде… тек таң атсын» өлеңдерінде ақынның тәуелсіздік жолындағы жанын құрбан етер ерекше
қайраты сезіледі:
...Көк есігі ашылды,
Жұмақ нұры шашылды.
Келді ұшып бостандық,- деп қуанады,
бостандықты ізгі періштеге теңейді.
Еліміздің ертеңі мен болашағы - жастардың қолында. Олай болса, өмір бойы “алаш” ұранын көтеріп өткен Мағжан үшін жастардың орны бөлек. Өзінің “Мен жастарға сенемін” деп аталатын өлеңінде ол жас жеткіншектерге үлкен үмітпен қарайды. Жастардың бойынан қыранның қанатындай күштілікті, таза жүрек пен сүйкімді мінезді, туған жерге деген шексіз махаббаты көреді. Соған мақтанады, шабыттана жырлайды. “Мен жастарға сенемін!”- деп асқақтай сөйлейді.

